
QATTIQ MAISHIY 
CHIQINDILARNI UTILIZATSIYA 

QILISH ORQALI QAYTA 
TIKLANUVCHI ENERGIYA 

MANBALARIDAN 
KENG FOYDALANISHNI 

TAKOMILLASHTIRISH
Sherqulov Nodir Erkin o‘g‘li

“Alfraganus University” NOTT Iqtisodiyot kafedrasi o‘qituvchisi

Annotatsiya: Maqolada bugungi kunda butun dunyoda bo‘lganidek mamlakatimizda maishiy chiqindilar bilan bog‘liq 
ishlarni amalga oshirish masalasi dolzarb hisoblanadi. Qattiq maishiy chiqindilarni utilizatsiya qilish orqali qayta tiklanuv- 
chi energiya manbalaridan keng foydalanishni rag‘batlantirish maqsadida davlat tomonidan qo‘llab-quvvatlash mexa- 
nizmlarini joriy etish, “chiqindidan energiyaga” tamoyili asosida ushbu manbalar orqali energiya resurslaridan samarali 
foydalanish imkoniyatlari, milliy qonunchilik va xorijiy tajriba o‘rganilgan.

Kalit so‘zlar: maishiy chiqindilar, utilizatsiya qilish, qayta tiklanuvchi energiya, chiqindilardan hosil bo‘lgan gazni qayta 
ishlash, chiqindi poligonlari, sizot suvlari, maishiy chiqindilarni qayta ishlash, yashil tarif.
Abstract: In the article, the issue of doing work related to household waste is considered urgent in our country, as it is in 
the whole world. In order to encourage the widespread use of renewable energy sources through the disposal of solid 
household waste, the introduction of state support mechanisms, the possibilities of effective use of energy resources 
through these sources based on the “waste to energy” principle, national legislation and foreign experience were studied.

Key words: household waste, disposal, renewable energy, waste gas processing, landfills, leachate, household waste 
processing, green tariff.
Аннотация: В статье вопрос выполнения работ, связанных с бытовыми отходами, рассматривается как актуальный 
в нашей стране, как и во всем мире. В целях стимулирования широкого использования возобновляемых источ-
ников энергии путем утилизации твердых бытовых отходов, внедрения механизмов государственной поддержки, 
возможности эффективного использования энергоресурсов за счет этих источников на основе принципа “отходы 
в энергию”, национальное законодательство и был изучен зарубежный опыт.

Ключевые слова: бытовые отходы, утилизация, возобновляемая энергетика, переработка отходящих газов, 
свалки, фильтрат, переработка бытовых отходов, зеленый тариф.

K I R I S H
Qattiq maishiy chiqindilar bilan bog‘liq ishlarni amalga oshirishning amaldagi tizimini o‘rganish va tahlillar 

shuni ko‘rsatmoqdaki, maishiy chiqindilar bilan bog‘liq ishlarni amalga oshirish bo‘yicha ko‘p yillar mobaynida 
shakllangan amaliyot asosan ularni to‘plash va chiqindi poligonlariga joylashtirishga yo‘naltirilgan bo‘lib, aralash 
holdagi (saralanmagan) qattiq maishiy chiqindilarni to‘plash va olib chiqib ketish tizimi amal qiladi. 

Xususan, amaliyot va qonunchilikda, maishiy chiqindilarning hosil bo‘lishini minimallashtirish, ulardan tak-
roriy foydalanilishini ta’minlash, kam chiqitli va chiqitsiz texnologiyalarning joriy etilishi, ularning utilizatsiya qilin-
ishi va qayta ishlanishini rag‘batlantiruvchi tashkiliy va iqtisodiy mexanizmlar talab darajasida belgilanmagan.

Hozirgi kunda yuqorida qayd etilgan kamchilik va muammolarni bartaraf etish maqsadida, maishiy chiqind-
ilar bilan bog‘liq ishlarni amalga oshirish sohasida tabiatni muhofaza qilish tadbirlarini moliyalashtirishni tartibga 
soluvchi iqtisodiy mexanizmlarni takomillashtirishga zarurat paydo bo‘lmoqda.

Shu munosabat bilan Toshkent viloyatida chiqindilarning atrof muhit va aholi sog‘lig‘iga salbiy ta’sirini 
kamaytirish maqsadida Vazirlar Mahkamasining 2018-yil 1-noyabrdagi 895-son qaroriga muvofiq Koreya Res-
publikasining “Sejin G&E Co., Ltd” kompaniyasi ishtirokida “Ohangaron” va “Maydontol” chiqindi poligonlarida 
hosil bo‘ladigan chiqindi gazini qayta ishlash hisobiga elektr energiyasi ishlab chiqarish investitsiya loyihasi 
amalga oshirilmoqda.

Ma’lumot uchun: investitsiya shartnomasiga muvofiq to‘g‘ridan-to‘g‘ri xorijiy investitsiya miqdori 100 foizni 
(55,0 mln AQSh doll.) tashkil etib, chiqindi gazidan (biogaz) umumiy ishlab chiqarish quvvati kamida 16 MVt 
elektr energiyasi ishlab chiqaradigan 12 ta generator va yordamchi uskunalar o‘rnatish ko‘zda tutilgan.

Bu borada O‘zbekiston Respublikasi Prezidentining 2019-yil 17-apreldagi “2019-2028-yillar davrida 
O‘zbekiston Respublikasida qattiq maishiy chiqindilar bilan bog‘liq ishlarni amalga oshirish strategiyasini tas-
diqlash to‘g‘risida”gi PQ–4291-son qarorini alohida ta’kidlash lozim.

Mazkur qaror bilan tasdiqlangan Strategiyaning asosiy prinsiplaridan biri etib “Sejin G&E Co., Ltd” kom-
paniyasi (Koreya Respublikasi) ishtirokida “Toshkent viloyatining “Ohangaron” va “Maydontol” maishiy chiqind-
ilar poligonlarida hosil bo‘ladigan chiqindi gazini qayta ishlash hisobiga elektr energiyasini ishlab chiqarish” loy-
ihasini amalga oshirish belgilangan bo‘lib, unga muvofiq loyihani amalga oshirish bosqichlari quyidagilar etib:

●	 birinchi bosqichda “Ohangaron” (Ohangaron tumani) va “Maydontol” (Parkent tumani) poligonlarini 
yopish;

●	 ikkinchi bosqichda poligonda gazni ushlab qolish va foydalanish tizimini joriy etish;

●	 uchinchi bosqfichda poligonlarda hosil bo‘ladigan chiqindi gazidan (metandan) umumiy ishlab chiqarish 
quvvati kamida 16 MVt (har birining quvvati 1 560 kVt bo‘lgan 10 ta qurilma va har birining quvvati 500 
kVt bo‘lgan 2 ta qurilma) bo‘lgan elektr energiyasi ishlab chiqaradigan 12 ta yangi zamonaviy genera-
torlar va yordamchi uskunalarni o‘rnatish belgilangan.

A D A B I Y O T L A R  T A H L I L I
Tahlillarga qaraganda, hozirgacha dunyoning 80 ga yaqin mamlakatda muqobil energiya manbalari 

sohasida milliy qonunchilik yaratilgan, 70 ga yaqin mamlakatda esa muqobil energiya manbalari bilan ishlash 
hajmini ko‘paytirishga harakat qilmoqda. So‘nggi o‘n yillikda mazkur sohada Braziliya, Kanada, Xitoy, Chexiya, 
Fransiya, Germaniya, Irlandiya, Janubiy Koreya, Niderlandiya, Singapur, Shvetsariya, AKSh va Mongoliya kabi 
mamlakatlarda tegishli qonunlar qabul qilingan hamda amaldagi qonunchilikka o‘zgartish va qo‘shimchalar 
kiritilgan.

Hozirgi kunda muqobil energiyadan foydalanish bo‘yicha Germaniya, Yaponiya, Xitoy, Malaziya, Janubiy 
Koreya, Ispaniya va AQSh davlatlari yetakchilik qilmoqda.

Masalan, Germaniya hozirgi kunda elektr energiyaning 20 foizini muqobil energiyadan olishni rejalashtirgan, 
har yili esa 100 ming uyning tomini quyosh panellari bilan qoplamoqda. Bunday usuldan foydalanish har 
tomonlama qulaylik tug‘diradi, hech qanday ortiqcha joy talab qilmaydi, aksincha, uyni xohlagan vaqtda isitish, 
xonadon ehtiyojini to‘laligicha elektr energiya bilan ta’minlash mumkin bo‘ladi. Bundan tashqari, quyosh energi-
yasida asosida faoliyat yurituvchi zamonaviy texnologiyalardan keng foydalanish iqtisodiyot tarmoqlarini 
uzluksiz energiya bilan ta’minlash va atrof-muhitni muhofaza qilishda muhim ahamiyat kasb etadi.

Xitoy, Janubiy Korea va boshqa rivojlangan davlatlarning ilmiy-tadqiqot va innovatsiya faoliyatining istiqbolli 
yutuqlarini tatbiq qilish, bu borada samarali mexanizmlarni ishlab chiqish xususan, kombinatsiyalashgan quyosh- 
li biogaz qurilmasi, issiqxonalarni noan’anaviy usulda isitish, quyosh panellari yordamida suv resurslaridan 
foydalanish texnologiyalarini qo‘llash yuzasidan izchil ishlar amalga oshirilmoqda.

Bu esa, birinchidan, kamxarajatliligi, ikkinchidan, esa ekologik zararsiz texnologiyalar ekanligi bilan, 
uchinchidan, odamlarning hayot farovonligini oshishi va iqtisodiy samaraodorlikni oshishi, yangi ish o‘rinlarini 
yaratilishi bilan ham o‘ta ahamiyatlidir.

Yurtimizda ham shu asnoda ushbu sohani jadal rivojlantirish tartib taomillarini belgilab beruvchi O‘zbeki-
ston Respublikasining “Qayta tiklanuvchi energiya manbalaridan foydalanish to‘g‘risida”gi (21.05.2029 yil) 
qonuni ishlab chiqilgani bejiz emas.

M E T O D O L O G I YA
Qattiq maishiy chiqindilarni utilizatsiya qilish hisobiga elektr energiyasi olish masalasini tadqiq qilishda 

iqtisodiy jarayonlarni kuzatish, ma’lumotlar to‘plash, to‘plangan ma’lumotlarni tahlil qilish va sintezlash kabi 
iqtisodiy tadqiqot usullaridan foydalanildi.

N A T I J A L A R
Qattiq maishiy chiqindilarni utilizatsiya qilish orqali qayta tiklanuvchi energiya manbalaridan keng foydala-

nishni rag‘batlantirish maqsadida davlat tomonidan qo‘llab-quvvatlash mexanizmlarini joriy etish, “chiqindidan 
energiyaga” tamoyili asosida ushbu manbalar orqali energiya resurslaridan samarali foydalanish imkoniyatlari, 
milliy qonunchilik va xorijiy tajribasi o‘rganildi.

1-jadval: Chiqindilarni yoqish yo‘li bilan ishlab chiqarilayotgan elektr energiyasi realizatsiyasini tashkil etish bilan 
bog‘liq ayrim ma’lumotlar (Evro sent)

A B C D E F G G-F

1 Germaniya 68 32 31 5,2 11,6 6,4

2 Shveytsariya 30 47 48 16,0 22,0 6,0

3 Fransiya 100 37 36 5,2 13,1 7,9

4 Rossiya 5 3 10 - 20 7,86 14,6 6,74

5 Buyuk Britaniya 7 37 10 - 25 9,3 20,2 10,9

6 Shvetsiya 65 50 31 4,2 10,3 6,1

7 Italiya   21   8,6 27,3 18,7

8 Daniya 30 48 80 3,4 10,1 6,7

9 Niderlandiya   44 30 5,5 14,2 8,7

10 Ispaniya 21 6 47 9,2 19,8 10,6

Bundan tashqari, xorijiy kompaniyalar tomonidan maishiy chiqindilarni yoqish texnologiyasi yordamida 
elektr va issiqlik energiyasi ishlab chiqarish loyihalarini amalga oshirish takliflari o‘rganildi.

Jumladan:
■	 Italiyaning “Energy Systems”, “PVB”, “FCL AMBIENTE” kompaniyalari hamda “BMB TRADE GROUP” 

MChJ tomonidan Toshkent viloyatida maishiy chiqindilarni termik usulda qayta ishlash;
■	 Turkiyaning “Klintek İnşaat ve Enerji” shirkati tomonidan Farg‘ona viloyatida maishiy chiqindilarni termik 

usulda qayta ishlash orqali hamda chiqindixona gazidan muqobil elektr energiya ishlab chiqarish.

2-jadval: Toshkent viloyatida chiqindidan energiya ishlab chiqarish loyihasining iqtisodiy tahlil natijalari

Tadbir nomi Loyiha ko‘rsatkichlari O‘lchov birligi

QAYTA IShALASh 

Jami chiqindilar  150 600,0 tonna/yil

Shundan:

Yoqish zavodi uchun  100 600,0 tonna/yil

Shundan:    

Qattiq maishiy chiqindilar  50 000,0 tonna/yil

Sanoat chiqindilari  50 000,0 tonna/yil

Tibbiyot chiqindilari  600,0 tonna/yil

RDF yoqilg‘i ishlab chiqarish uchun  50 000,0 tonna/yil

IShLAB ChIQARISh QUVVATI

Yillik elektr energiyasi  79 675,0 mVts/yil

Yillik RDF  50 000,0 tn

3-jadval: Farg‘ona viloyatida chiqindidan energiya ishlab chiqarish loyihasining iqtisodiy tahlil natijalari

Tadbir nomi Loyiha ko‘rsatkichlari O‘lchov birligi

QAYTA IShALASh

Jami chiqindilar 730 000,0 tonna / yil

Bundan:

Qattiq maishiy chiqindilar 730 000,0 tonna / yil

Bundan:    

RDF yoqilg‘i ishlab chiqarish uchun 120 000,0 tonna / yil

IShLAB ChIQARISh QUVVATI

Chiqindilarni yoqib energiya olishdan 
50 Mvt/soat;
Chiqindilardan hosil bo‘ladigan tabiiy 
gazdan energiya olishdan 50 Mvt/soat 

X

Chiqindilardan yenergiyaga yillik yelektr energiyasi 350 000,0 Mvt / yil

Tabiiy gazdan yenergiyaga yillik yelektr energiyasi 350 000,0 Mvt / yil

Issiqlik yenergiyasi (Mvt) 756 000,0 Mvt / yil

Ushbu loyihalarni amalga oshirilishi natijasida qattiq maishiy chiqindilardan utilizatsiya qilish orqali ularning 
hajmini qisqartirish va chiqindilar tarkibidagi kimyoviy zararli moddalarni zarasizlantirish hisoblanadi. Shu bilan 
birga, chiqindilarni yoqish natijasida muqobil energiya ishlab chiqarish va ikkilamchi moddiy resurslarni ajratib 
olish imkoniyati yaratiladi.

Loyihalarni amalga oshirish natijasida:

a)	 Toshkent va Farg‘ona viloyatlarida hosil bo‘ladigan va qayta ishlashga yaroqsiz hisoblangan chiqind-
ilarning poligonlarga ko‘milishi qisqaradi. 

b)	 Toshkent viloyatida yiliga 150,6 ming tonna, Farg‘ona viloyatida yiliga 730,0 ming tonna chiqindini utili-
zatsiya qilinadi;

Ma’lumot uchun: texnologiyaning birinchi bosqichida chiqindilar yuqori haroratda quritiladi va keyingi 
bosqichda 850°S dan yuqori haroratda yoqiladi. Natijada potensial zararli ifloslantiruvchi moddalarning 
(misol uchun dioksin) to‘liq yonishi va parchalanishi hamda elektr energiya ishlab chiqarilishi ta’minla-
nadi.

d)	 har ikkala loyiha doirasida jami 320 ta qo‘shimcha ish o‘rinlari yaratiladi.

e)	 atmosferaga yillik 3 700 tonnaga yaqin issiqxona gazlari, dioksid va difuran kabi toksik va turg‘un organik 
gazlar, yer osti qatlamiga 1,17 mln tonna zararlangan sizot suvlar (filtrat) tashlanishining hamda 623 Ga 
chiqindi poligonlari paydo bo‘lishining oldi olinadi, chiqindi poligonlarida 295,0 mlrd so‘m joriy xarajatlar 
qisqartiriladi.

X U L O S A  V A  T A K L I F L A R
Bugungi kunda respublikada chiqindilarni zamonaviy tarzda utilizatsiya qilish va chiqindi gazlarini qayta 

ishlash orqali elektr energiyasini ishlab chiqarish texnologiyalari, shu jumladan, bunday texnologiyalardan foy-
dalanishga xorijiy investitsiyalarni jalb qilish uchun iqtisodiy va me’yoriy-huquqiy mexanizmlar mavjud emas.

Yevropa ittifoqi, AQSh, Xitoy, Koreya kabi rivojlangan davlatlarda “yashil” iqtisodiyotga o‘tish, uglerod tash-
lamalarini kamaytirish dasturlari doirasida qayta tiklanuvchi energiya uchun “yashil” ta`riflar joriy etilgan bo‘lib, 
“yashil” tarif – bu qayta tiklanuvchi energiya manbalari texnologiyalaridan foydalanishga investitsiyalar jalb 
qilish uchun mo‘ljallangan iqtisodiy va me’yoriy-huquqiy mexanizm hisoblanadi.

Maishiy chiqindilarni boshqarish sohasida 2028 yilgacha belgilangan Strategiya maqsadlariga erishish, 
maishiy chiqindilar hajmini kamaytirish maqsadida “chiqindidan energiyaga” tamoyili asosida yangicha tizim 
joriy etish zarurati paydo bo‘lmoqda.

Xulosa qilib aytganda sohada yangicha yondashuvlarga asoslangan atrof-muhitga yetkazilayotgan 
zararlarni qisqartirish maqsadida:

●	 yashil iqtisodiyotni rivojlantirish, keng imkoniyatlar yaratish, sohaga xususiy sektor ulushini keng jalb 
qilish maqsadida qonunchiligimizni takomillashtirish;

●	 maishiy chiqindilarni utilizatsiya qilish va chiqindi gazlarini qayta ishlash orqali elektr energiyasi ishlab 
chiqarish sohasida qulay investitsiya muhiti yaratish maqsadida xorijiy tajriba asosida yurtimizda yashil 
ta`riflar belgilanishini ta’minlash taklif qilinadi.

Foydalanilgan adabiyotlar ro‘yxati:
1.	 O‘zbekiston Respublikasining “Qayta tiklanuvchi energiya manbalaridan foydalanish to‘g‘risida”gi Qonuni. 2019-yil 

21-maydagi O‘RQ-539-son.
2.	 O‘zbekiston Respublikasi Prezidentining “O‘zbekiston Respublikasini yanada rivojlantirish bo‘yicha harakatlar strategi-

yasi to‘g‘risida”gi Farmoni 07.02.2017-yildagi PF-4947-son.
3.	 O‘zbekiston Respublikasi Prezidentining “2019–2028-yillar davrida O‘zbekiston Respublikasida qattiq maishiy chiqind-

ilar bilan bog‘liq ishlarni amalga oshirish strategiyasini tasdiqlash to‘g‘risida”gi qarori. 17.04.2019-yildagi PQ-4291-son.
4.	 O‘zbekiston Respublikasi Vazirlar Mahkamasining “Toshkent viloyatining “Ohangaron” va Maydontol” maishiy chiqind-

ilar poligonlarida hosil bo‘ladigan chiqindi gazini qayta ishlash hisobiga elektr energiyasi ishlab chiqarish” investitsiya 
loyihasini amalga oshirish chora-tadbirlari to‘g‘risida qarori. 01.11.2018-yildagi 895-son.

5.	 Тенденции и перспективы технологий солнечной энергетики Материалы 6-ого заседания Азиатского форума 
солнечной энергии – Ташкент. 2013. 20-23 ноября.

6.	 В.И. Виссарианов, Г.В. Дерюгина, В.А. Кузнецова, Н.К. Малинин Солнечная энергетика // Учебное пособие 
для вузов. Подготовлено на кафедре нетрадиционных и возобновляемых источников энергии Московского 
энергетического института. Москва. 2008.

7.	 The journal of Industrial Ecology 2012b. http://www.is4ie.org/jie, accessed on 8 March 2012.
8.	 https://uznature.uz/yz/site/news?id=3026

